
MILLIY VA UMUMINSONIY 
QADRIYAT FENOMENINING 
PEDAGOGIK TADQIQOTLARDA 
O‘RGANILISHI

Jovliyev Jo‘rabek Alisher o‘g‘li
Termiz davlat pedagogika instituti o‘qituvchisi

Annotatsiya: Mazkur maqolada milliy va umuminsoniy qadriyat fenomenining pedagogik tadqiqotlarda o‘rganilishining 
nazariy-metodologik asoslari tahlil qilingan. Milliy va umuminsoniy qadriyatlarning mazmun-mohiyati, ularning shaxs 
kamoloti hamda ma’naviy-axloqiy tarbiyadagi o‘rni yoritilgan. Shuningdek, qadriyatlar tarbiyasiga doir mahalliy va xorijiy 
pedagogik tadqiqotlar tahlil qilinib, zamonaviy ta’lim jarayonida qadriyatlarni shakllantirishning pedagogik yondashuvlari 
hamda ularni ona tili ta’limi mazmuniga integratsiya qilishning ilmiy asoslari ochib berilgan. Tadqiqotda milliy va umumin-
soniy qadriyatlarni uyg‘un holda rivojlantirishning pedagogik ahamiyati ham asoslab berilgan.

Kalit so‘zlar: milliy qadriyat, umuminsoniy qadriyat, qadriyat fenomeni, aksiologiya, ma’naviy-axloqiy tarbiya, pedagogik 
tadqiqotlar, qadriyatlar tarbiyasi, ona tili ta’limi, aksiologik yondashuv, shaxs kamoloti.
Abstract: This article analyzes the theoretical and methodological foundations of studying the phenomenon of national 
and universal values in pedagogical research. It examines the essence and content of national and universal values, as 
well as their role in personality development and moral education. In addition, the paper reviews national and international 
pedagogical studies on values education, highlighting contemporary pedagogical approaches to the formation of values 
and the scientific basis for integrating them into the content of mother tongue education. The study also substantiates the 
pedagogical significance of fostering national and universal values in a harmonious and integrated manner.

Key words: national values, universal values, value phenomenon, axiology, moral education, pedagogical research, 
values education, mother tongue education, axiological approach, personality development.
Аннотация: В данной статье проанализированы теоретико-методологические основы исследования феномена 
национальных и общечеловеческих ценностей в педагогических исследованиях. Раскрыты сущность и содер-
жание национальных и общечеловеческих ценностей, а также их роль в развитии личности и духовно-нрав-
ственном воспитании. Кроме того, проведён анализ отечественных и зарубежных педагогических исследований, 
посвящённых ценностному воспитанию, освещены современные педагогические подходы к формированию цен-
ностей и научные основы их интеграции в содержание обучения родному языку. В исследовании также обосно-
вано педагогическое значение гармоничного формирования национальных и общечеловеческих ценностей.

Ключевые слова: национальные ценности, общечеловеческие ценности, феномен ценностей, аксиология, 
духовно-нравственное воспитание, педагогические исследования, ценностное воспитание, обучение родному 
языку, аксиологический подход, развитие личности.

KIRISH
Jahonda globallashuv jarayonlari kuzatilayotgan bugungi kunda yosh avlodni milliy va umuminsoniy qadri-

yatlarga hurmat ruhida tarbiyalash ustuvor masalalardan biriga aylanmoqda. Mamlakatimizda ham bu borada 
bir qator me’yoriy hujjatlar qabul qilinmoqda va olib borilayotgan ishlarni muayyan tizimga solish va sama-
radorligini oshirish masalalari ko‘rilmoqda. O‘zbekiston Respublikasining yangi tahrirdagi “Ta’lim to‘g‘risida”gi 
Qonunida belgilangan vazifalarni amalga oshirishga erishishda o‘quvchi-yoshlarni milliy qadriyatlarga hurmat 
ruhida tarbiyalash muhim omillardan ekanligi qayd etilgan.

Qadriyatlar insoniyat madaniyatining markaziy kategoriyasi sifatida qadimdan falsafa, pedagogika, psixo
logiya, sotsiologiya va madaniyatshunoslik fanlarining tadqiqot obyekti bo‘lib kelgan. Har bir xalq, sivilizatsiya 
va falsafiy maktab qadriyatlar mohiyatini o‘z tarixiy, diniy va ijtimoiy sharoitidan kelib chiqib izohlagan. Shuning 
uchun ham qadriyatlar haqidagi qarashlar G‘arb, Sharq va Markaziy Osiyo tafakkurida turli, ammo bir-birini 
to‘ldiruvchi jihatlarda shakllangan.

Hayotimizning barcha jabhalarida “qadriyatlar”, “o‘zlikni anglash”, “milliy iftixor”, “milliy ong”, “milliy g‘urur”, 
“vatanparvarlik” kabi tushunchalarga duch kelamiz. Bu tushunchalar ezgulik sari farovon hayot barpo etishda 
xalqimizni birdam va hamjihatlikda harakat qilishga yo‘naltiradi. O‘zbek mentalitetiga xos bo‘lgan milliy qadri-
yatlar umuminsoniy qadriyatlar bilan chambarchas bog‘liq.

“Qadriyat” atamasi arabcha ildizga ega bo‘lib, o‘zbek tilida u asosan qiymat, ahamiyat, qimmatli narsa 
yoki xalq ma’naviy-madaniy boyliklari kabi mazmunlarni ifodalaydi. Lingvistik jihatdan ushbu tushuncha “qadr” 
so‘ziga borib taqaladi va unga ko‘plik hamda umumlashtiruvchi ma’no beruvchi “-iyat” qo‘shimchasining qo‘shi
lishi natijasida shakllangan deb qaraladi. Shu bois “qadriyatlar” biror hodisa, narsa yoki g‘oyaning jamiyat va 
shaxs hayotidagi o‘rni, qiymati hamda ijtimoiy-madaniy ahamiyatini ifodalovchi umumlashma kategoriya sifa-
tida talqin etiladi [1].

O‘zbek tilining izohli lug‘atida: “Qadriyat (qiymat, ahamiyat; qimmatbaho buyumlar; xalq boyligi) - voqe-
likdagi muayyan hodisalarning umuminsoniy, ijtimoiy-axloqiy, madaniy-ma’naviy ahamiyatini ko‘rsatish uchun 
qo‘llanadigan tushuncha” sifatida e’tirof etilgan [2].

“Qadr” leksemasi esa mazmunan miqdor, daraja, o‘lchov kabi tushunchalar bilan bir qatorda, muayyan 
obyekt yoki hodisaning jamiyat hayotidagi o‘rni, uning zaruriylik darajasi hamda inson faoliyatidagi muhimlik 
holatini bildiradi. Shu nuqtai nazardan, qadriyatlar tizimi inson va jamiyat o‘rtasidagi ma’naviy munosabatlarni 
belgilovchi, ijtimoiy ongda shakllanadigan hamda tarixiy-madaniy tajriba asosida rivojlanib boradigan muhim 
falsafiy-pedagogik kategoriya sifatida qaraladi.

MAVZUGA OID ADABIYOTLAR SHARHI
Xorijiy olimlar M. A. Dyachkova, L. V. Surjenko, John Dewey va Abraham Maslowning qadriyatlar, aksio

logiya, shaxs rivojlanishi hamda qadriyatga yo‘naltirilgan ta’limga oid ilmiy qarashlari tahlil qilindi.
Xususan, M. A. Dyachkova qadriyatlarni shaxsning ma’naviy-axloqiy rivojlanishini belgilovchi asosiy peda-

gogik kategoriya sifatida asoslagan bo‘lsa, L. V. Surjenko qadriyatlarni shaxs motivatsiyasi va ijtimoiy xulq-
atvorini boshqaruvchi psixologik fenomen sifatida talqin etadi.

John Deweyning pragmatik ta’lim konsepsiyasida qadriyatlar o‘quvchining ijtimoiy tajribasi va faoliyati 
orqali shakllanishi ilmiy asoslangan, Abraham Maslow esa umuminsoniy qadriyatlarni shaxsning o‘zini ro‘yobga 
chiqarish ehtiyojining eng yuqori bosqichi sifatida izohlaydi.

Mazkur ilmiy qarashlar milliy va umuminsoniy qadriyat fenomenining pedagogik mohiyatini ochib berish 
hamda uni ona tili ta’limi mazmuniga integratsiya qilishning nazariy asoslarini belgilashda muhim metodologik 
manba bo‘lib xizmat qildi.

TADQIQOT METODOLOGIYASI
Tadqiqotda tizimli, aksiologik, kompetensiyaviy va qiyosiy yondashuvlardan foydalanildi. Shuningdek, 

pedagogik va falsafiy ilmiy adabiyotlarni tahlil qilish, tarixiy-mantiqiy tahlil, qiyosiy tahlil, hujjatlarni o‘rganish, 
umumlashtirish hamda interpretatsiya metodlari qo‘llanildi. Tadqiqot jarayonida milliy va umuminsoniy qadriyat 
fenomenining pedagogik mazmun-mohiyati, uning shaxs kamoloti va ma’naviy-axloqiy tarbiyadagi o‘rni, shu
ningdek, qadriyatlarni shakllantirishga oid mahalliy va xorijiy ilmiy tadqiqotlar tahlil qilindi. Olingan natijalar 
asosida milliy va umuminsoniy qadriyatlarni zamonaviy ta’lim jarayoniga integratsiya qilishning pedagogik 
asoslari umumlashtirildi.

TAHLIL VA NATIJALAR
M. A. Dyachkova pedagogikada “qadriyat” tushunchasini inson shaxsining ma’naviy-axloqiy rivojlanishini 

belgilovchi asosiy kategoriya sifatida talqin qiladi. Uning yondashuviga ko‘ra, qadriyatlar insonning xulq-atvori, 
hayotiy yo‘nalishi va ijtimoiy munosabatlarini tartibga soluvchi ichki ma’naviy regulyator vazifasini bajaradi. 
Muallif “ma’naviy-axloqiy qadriyatlar”ni shaxs ongida shakllanadigan va uning faoliyatiga yo‘nalish beruvchi 
ideallar tizimi sifatida ko‘radi. Ushbu qadriyatlar ta’lim-tarbiya jarayonida o‘zlashtirilib, o‘quvchilarning axloqiy 
pozitsiyasi, ijtimoiy mas’uliyati va insonparvarlik qarashlarini shakllantirishga xizmat qiladi. Shu bilan birga, 
Dyachkova ta’lim tizimida qadriyatlarni shakllantirishni faqat bilim berish emas, balki shaxsiy munosabat, hissiy 
qabul qilish va amaliy faoliyat bilan uyg‘unlashgan yaxlit pedagogik jarayon sifatida ko‘radi. Demak, qadriyatlar 
ta’limda kognitiv, emotsional va faoliyatli komponentlar birligi orqali o‘zlashtiriladi [3].

Qadriyatlar tizimining tarkibiy qismlari o‘zaro uzviy bog‘langan bo‘lib, ularning har biri shaxs rivojining 
muayyan jihatini ta’minlaydi. Jumladan, ma’naviy-axloqiy tarkibiy qism o‘quvchilarda ezgulik, halollik, vijdonlilik 
kabi fazilatlarni rivojlantirishga yo‘naltirilsa, madaniy-tarixiy tarkibiy qism milliy meros va an’analarni anglashga 
xizmat qiladi. Kommunikativ tarkibiy qism esa nutq madaniyati, o‘zaro hurmat va muloqot ko‘nikmalarini shakl-
lantirish orqali qadriyatlarning amaliy namoyon bo‘lishini ta’minlaydi.

Pedagogik jihatdan qadriyatlar tizimi ta’lim mazmunining tarbiyaviy imkoniyatlarini ochib beruvchi asosiy 
omillardan biri hisoblanadi. Chunki o‘quvchi qadriyatlarni faqat nazariy bilim sifatida emas, balki amaliy faoliyat, 
muloqot va shaxsiy tajriba orqali o‘zlashtiradi. Ayniqsa, boshlang‘ich sinf ona tili darslarida matnlar, til birliklari, 
ijodiy topshiriqlar va nutqiy mashqlar vositasida qadriyatlarni anglatish o‘quvchining fikrlash jarayoni bilan 
ma’naviy rivojlanishini uyg‘unlashtiradi.

Shu bois qadriyatlar tizimi ta’lim jarayonida o‘quvchining bilim, ko‘nikma va kompetensiyalarini rivojlantirish 
bilangina cheklanmay, uning shaxsiy pozitsiyasi, ma’naviy qarashlari va ijtimoiy xulq-atvorini shakllantiruvchi 
yaxlit pedagogik mexanizm sifatida qaraladi. Milliy va umuminsoniy qadriyatlarning uyg‘unligi esa barkamol 
shaxs tarbiyasining muhim sharti bo‘lib, boshlang‘ich ta’limda qadriyatga yo‘naltirilgan pedagogik yondashuvni 
amalga oshirishning nazariy asosini tashkil etadi.

Bundan tashqari, qadriyatlar inson xulq-atvorini yo‘naltiruvchi ichki motivlar tizimi bo‘lib, u hayotiy ehtiyoj
larni qondirishda vositachilik qiluvchi omil, ijtimoiy subyektni muayyan harakatga undovchi rag‘batlantiruvchi 
kuch hamda shaxs faoliyatining maqsad sari yo‘naltirilishini ta’minlovchi ideal sifatida talqin etiladi. Shu bois 
qadriyatlar ijtimoiy ong va shaxsiy dunyoqarash shakllanishida muhim o‘rin egallovchi, insonning ma’naviy-
axloqiy rivojlanishini belgilovchi asosiy kategoriyalardan biri hisoblanadi.

L. V. Surjenko o‘z tadqiqotida qadriyatlar shaxsning falsafiy va psixologik tabiati bilan uzviy bog‘liq bo‘lgan 
murakkab ijtimoiy-psixologik fenomen ekanligini ta’kidlaydi. Muallifning yondashuviga ko‘ra, qadriyatlar inson 
shaxsining rivojlanishida muhim rol o‘ynaydi va uning xulq-atvori, qaror qabul qilish jarayonlari hamda hayotiy 
yo‘nalishlarini belgilab beruvchi asosiy omil sifatida namoyon bo‘ladi.

Tadqiqotda qadriyatlar faqatgina tashqi ijtimoiy normalar yig‘indisi emas, balki shaxsning ichki psixik tuzil-
masida shakllangan, uning ongi va faoliyatini yo‘naltiruvchi barqaror ustanovkalar tizimi sifatida talqin etiladi. 
Shu jihatdan qadriyatlar insonning dunyoqarashi, ehtiyojlari va motivlar tizimi bilan uzviy bog‘liq bo‘lib, uning 
ijtimoiy moslashuvi va shaxsiy rivojlanishini ta’minlaydi. Shu bilan birga, L. V. Surjenko qadriyatlarning ikki 
tomonlama tabiatga ega ekanini qayd etadi: ular bir vaqtning o‘zida ham ijtimoiy (jamiyat tomonidan shakl-
lantirilgan), ham shaxsiy (individ tomonidan qabul qilingan va interiorizatsiya qilingan) mazmunga ega [4]. Ana 
shu birlik qadriyatlarni shaxsning xatti-harakati va faoliyatini boshqaruvchi muhim psixologik resurs sifatida 
namoyon qiladi.

Muallif ta’kidlashicha, qadriyatlar shaxsning motivatsiya tizimida markaziy o‘rin tutadi va ular orqali inson 
o‘z hayotiy maqsadlarini belgilaydi, ijtimoiy munosabatlarga kirishadi hamda o‘z faoliyatini ma’naviy-axloqiy 
mezonlar asosida tashkil etadi.

Mazkur yo‘nalishda dunyo olimlari tomonidan izlanishlar olib borilgan. Jumladan, amerikalik faylasuf va 
pedagog John Dewey (1859-1952) qadriyatlar masalasiga pragmatizm nuqtai nazaridan yondashgan [5]. Uning 
fikricha, qadriyatlar insonning tajribasi, faoliyati va ehtiyojlari natijasida shakllanadi hamda doimo ijtimoiy hayot 
jarayonida yangilanib boradi. J. Dewey qadriyatlarni dinamik kategoriya, ya’ni o‘zgaruvchan, amaliy tajriba 
asosida baholanadigan hodisa sifatida talqin qiladi. Shu bois u “haqiqiy qadriyat”ni inson tomonidan hayotda 
sinalgan, ijtimoiy foydalilikka ega bo‘lgan qadriyat deb izohlaydi.

J. Dewey falsafiy merosida qadriyatlar mutlaq va o‘zgarmas kategoriya sifatida emas, balki insonning 
ijtimoiy-amaliy tajribasi asosida shakllanadigan dinamik hodisa sifatida talqin etiladi. Uning qadriyatlarga oid 
qarashlari pragmatizm falsafasi tamoyillariga tayanib, inson faoliyati va ehtiyojlari bilan chambarchas bog‘liq 
holda rivojlanib boradigan ma’naviy mezonlarni ifodalaydi. Uning fikriga ko‘ra, qadriyat inson ongidan mustaqil 
holda mavjud bo‘lgan tayyor me’yor emas, balki muayyan ijtimoiy vaziyatda amaliy faoliyat jarayonida yarati
ladigan va tajriba orqali sinovdan o‘tadigan ma’naviy konstrukt hisoblanadi [6].

J. Dewey falsafasida “tajriba” tushunchasi markaziy o‘rin tutib, insonning atrof-muhit bilan o‘zaro muno-
sabatlari jarayonida orttirilgan tajriba qadriyatlarning shakllanishi va qayta ko‘rib chiqilishida hal qiluvchi omil 
sifatida namoyon bo‘ladi. Uning ta’limda qadriyatlarni tarbiyalash modeli qadriyatlarni statik axloqiy me’yor sifa-
tida emas, balki o‘quvchining tajribasi, faolligi va ijtimoiy hamkorligi orqali doimiy ravishda rivojlanib boradigan 
ma’naviy tizim sifatida shakllantirishni nazarda tutadi. Bu esa zamonaviy ta’lim tizimida shaxsga yo‘naltirilgan 
va qadriyatga asoslangan ta’limni amalga oshirish uchun mustahkam nazariy poydevor yaratadi.

A. Maslow (1908-1970) qadriyatlar ierarxiyasini inson ehtiyojlari tizimi bilan bog‘lab, eng yuqori bosqichda 
umuminsoniy qadriyatlar (haqiqat, go‘zallik, adolat, sevgi)ni joylashtiradi [7].

A. Maslowning qadriyatlar haqidagi bu qarashlari uning mashhur “ehtiyojlar ierarxiyasi nazariyasi” (Hier-
archy of Needs)ga asoslanadi. U qadriyatlarni insonning motivatsion tizimi, ya’ni ehtiyojlarning tabiiy rivojlanish 
bosqichlari bilan bevosita bog‘laydi.

Maslow fikricha, insonning barcha qadriyatlari va ma’naviy intilishlari u yashayotgan muhit, xavfsizlik dara-
jasi, ijtimoiy aloqalari va o‘zini namoyon etish ehtiyoji bilan belgilanadi. Shu sababli u qadriyatlarni inson ehti
yojlarining bosqichma-bosqich rivojlanib borishi orqali tushuntiradi.

Maslowning bu fikrni ilgari surishiga sabablar:
•	 Inson tabiatini ijobiy va ijodkor kuch sifatida talqin etishi.

Maslow avvalgi psixologik yo‘nalishlardan farqli ravishda (ayniqsa, psixoanaliz va behaviorizmdan) insonni 
faqat muammoli yoki passiv mavjudot sifatida emas, balki ijodkor, o‘sishga intiluvchi shaxs sifatida ko‘radi. 
Unga ko‘ra, inson hayotida qadriyatlar uning ichki o‘sish jarayonining natijasidir.

XULOSA VA TAKLIFLAR
Milliy va umuminsoniy qadriyat fenomenini pedagogik tadqiqotlar nuqtai nazaridan o‘rganish shuni ko‘rsat-

diki, qadriyatlar shaxsning ma’naviy-axloqiy kamoloti, ijtimoiy faolligi va fuqarolik pozitsiyasini shakllantirishning 
muhim omili hisoblanadi. Tadqiqot natijalari milliy va umuminsoniy qadriyatlarning mazmun-mohiyatini ta’lim 
jarayoniga ilmiy asosda integratsiya qilish o‘quvchilarda qadriyatli ong, qadriyatli munosabat hamda qadriyatli 
xulq-atvorni shakllantirishga xizmat qilishini ko‘rsatdi.

Shuningdek, pedagogik va aksiologik tadqiqotlar tahlili qadriyatlar tarbiyasini samarali tashkil etishda 
aksiologik, kompetensiyaviy, shaxsga yo‘naltirilgan hamda integrativ yondashuvlardan foydalanish muhim 
ahamiyat kasb etishini tasdiqladi. Mahalliy va xorijiy olimlarning ilmiy qarashlari qadriyatlarni ta’lim mazmuniga 
tizimli integratsiya qilish o‘quvchilarning ma’naviy madaniyati, ijtimoiy mas’uliyati va umuminsoniy fazilatlarini 
rivojlantirishning muhim pedagogik sharti ekanligini ko‘rsatdi.

Tadqiqot yakunida milliy va umuminsoniy qadriyat fenomenini o‘rganishga oid ilmiy-nazariy qarashlarni 
yanada boyitish, qadriyatga yo‘naltirilgan ta’lim mazmunini takomillashtirish, qadriyatlar tarbiyasini fanlar, 
xususan, ona tili ta’limi mazmuniga samarali integratsiya qilish hamda qadriyatlarni shakllantirishga xizmat 
qiluvchi zamonaviy pedagogik texnologiyalarni keng joriy etish zarurligi asoslandi. Mazkur yondashuvlarning 
amaliyotga tatbiq etilishi o‘quvchilarning ma’naviy-axloqiy kamolotini ta’minlash, milliy o‘zlikni anglashini rivoj
lantirish va umuminsoniy qadriyatlarga hurmat ruhida barkamol shaxsni tarbiyalashga xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

